
Утмăл пин çухрăма тăсăлатчĕ чикки.

Эп ăна пăшалпа хуралланă.

«Ĕнтĕ çук вăл», — çӳрет сас-хура ун пирки —

Ман мухтавлă çĕршывăм саланнă.



Чăн та чаплă çĕршывăн çынни пулнине

Пурпĕрех ĕненме пăрахмарăм.

Эпĕ çын! Гражданин. Кам çук тет пуррине?

Эпĕ пур, эпĕ пур! Çухалмарăм.



Бомбăсен кисревне тӳснĕ чикĕ юпи

Чăн сăмах тивнине тӳсеймен-им?

Пĕр çулпа утакан тĕрлĕ халăх шăпи

Малашне еплерех йĕркеленĕ!?



Пӳ çитми хӳмепе е бетон стенапа

Хуплансан та тем анлăш картишĕ,

Чăнлăха чару çук — кĕчĕ урăх çулпа,

Кунпа çул йĕррине çеç упрасчĕ.



«Çут пуласлăх» чикки таврăнмасть — пултăрин.

Çĕнĕ кун еннеллех талпăнатăп.

Эпĕ пур! — юмахран чăнлăха куçнă çын —

Ĕнтĕ чăн пурнăçрах пурăнатăп.

  